
GOUVÈNÈ CUOMO ANONSE SIBVANSYON KOLABORASYON NAN SA KI GEN POU WÈ AK RECHÈCH POU 

PRÈSKE $700K POU10 KANPIS SUNY 

 

Deteksyon ak Tretman Kansè, Imajri Medikal Prevansyon Strok, Analiz Chanjman Klima pami Inisyativ 

ki Jwenn Finansman yo 

 

Gouvènè Andrew M. Cuomo te anonse jodi a gen sèt pwojè rechèch ki konsènen10 kanpis SUNY ki yo 

chak pral resevwa jiska $100.000 nan SUNY Research Collaboration Fund,  pou sipòte kolaborasyon nan 

sa ki gen pou wè ak rechèch ant kanpis yo nan kad plan strateji rezo SUNY a, The Power of SUNY. Pami 

inisyativ ki jwenn finansman yo gen pwojè kap chèche amelyore deteksyon ak tretman kansè, pouse 

dyagnostik ak imajri medikal, ak analiz efè chanjman klima.  

 

“Rezo SUNY an pa sèlman bay opòtinite edikasyon siperyè bon jan kalite ak bon mache pou Nouyòkè - li 

se tou yon motè rechèch ak devlopman pou ogmante inovasyon ak devlope ekonomi nou an nan Eta 

New York,” te deklare Gouvènè Cuomo. “Pwojè ki jwenn sibvansyon jodi a montre yon gwo kantite 

domèn kap esplore nan kanpis atravè rezo SUNY an, epi yo tout gen potansyèl pou kite yon enpak pozitif 

ak dirab sou sante, anviwonman ak sosyete nou an. Mwen di bravo pou benefisyè sibvansyon sa yo epi 

m ap tann pou m wè pwogrè pwojè yo.” 

 

“Gwo varyete rechèch syantifik SUNY yo reflete nan sibvansyon sa yo epi pral kontinye ankouraje 

kolaborasyon ant kanpis yo pou montre pouvwa travay ansanm nan yon sistèm,” te deklare Rektè SUNY 

a , Nancy L. Zimpher. “Konpliman pou kanpis yo, fakilte ak etidyan yo ki konsènen nan pwojè rechèch ki 

gen anpil pwomès sa yo.” 

 

“Etandi, pòte, ak divèsite pòtfèy rechèch SUNY yo alonè ak anons sibvansyon sa yo,” te deklare Doktè 

Tim Killeen, Prezidan Fondasyon Rechèch la pou SUNY epi Vis Rektè SUNY pou Rechèch. “Rechèch nan 

tèt ansanm ankouraje enterè nan sektè a ak opòtinite pou kreye lespri antrepriz kap mennen inovasyon, 

nouvo biznis, dyòb ak benefis piblik. Nou felisite chak benefisyè sibvansyon pou travay vizyonè yo.”  

 

Objektif SUNY Research Collaboration Fund lan se sipòte tèt ansanm nan mitan chèchè ak etidyan atravè 

kanpis SUNY yo pou ogmante enpak travay ak kapasite ki pou fè vanse syans, inovasyon, ak pwosperite 

ekonomik nan Eta New York. Benefisyè 2013 yo se: 

• Tretman Kansè: Yon pwojè rechèch ak nanoteknoloji k ap fèt nan SUNY College of Nanoscale Science 

and Engineering (Thomas Begley) ak Stony Brook University (Orlando D. Scharer) pral founi baz pou 

idantifye malad ak kansè ki pral reponn byen ak tretman chimyoterapi, pou amelyore medsin pèsonalize 

pou tretman kansè nan ovè.  

 

• Deteksyon Kansè: Yon pwojè rechèch entèdisiplinè kap fèt nan University at Buffalo (Yijun Sun) ak 

Downstate Medical Center (Brian McNeil) pral egzamine itilizasyon algorim kalkil avanse pou amelyore 

presizyon pwonostik kansè pwostat. 

 

• Byoloji Devlopman: Yon kolaborasyon ant SUNY Brockport (Adam Rich) ak Upstate Medical University 

(Jeffrey Amack) pral kreye yon nouvo pwason zèb transjenik ki pral pèmèt nou pi byen konprann kijan 

fonksyon jèn yo afekte devlopman ògan ak maladi nan sistèm gastwoentestinal.  

 

• Tretman: Yon pwojè kap fèt nan Binghamton University (Richard E. Mattson, Matthew D. Johnson, 

Nicole Cameron), Upstate Medical University (Frank Middleton), ak Stony Brook University (Joanne 

Davila) pral devlope yon jenetik konbinezon, anviwonman devlopman ak sikososyal ki makònen sipò 

sosyal ak rezilta sante amelyore pou devlope tretman ki vize konsekans negatif strès. 

 

• Imajri Medikal: Yon kolaborasyon ant Binghamton University (Chuan-Jian Zhong) ak SUNY Potsdam 

(Maria Hepel) pral devlope yon konpreyansyon fondamantal sou nanosond fonksyonèl pou deteksyon 

ADN kap ede nan dyagnostik ak swen medikal. 

 

• Prevansyon Strok: Rechèch nan Binghamton University (Chun-An Chou) ak Upstate Medical University 

(Yahia Lodi) pral devlope yon zouti pou ede doktè pran plis desizyon medikal entelijan grasa prediksyon 

ripti anevris posib kay malad, ki souvan koze strok epi gen yon to elve mòtalite.  

 

• Chanjman Klima: Yon etid University at Albany (Scott Miller) ak SUNY ESF (David Kieber) konsantre sou 

pwosesis fizik, chimik, ak byolojik ki afekte emisyon gaz kabonik nan atmosfè a epi jan bagay sa yo ka 

chanje akòz chanjman klima.  

 

Dezyèm seri sibvansyon Fon Kolaborasyon nan sa ki gen pou wè ak Rechèch sa ki bay chak ane atire 77 

pwopozisyon. Pwojè ki jwenn finansman yo te seleksyone atravè yon pwosesis egzamen entèn strik. Se 

faktè annapre yo ki te konsidere nan evalyasyon yo: orijinalite ak enpòtans rechèch la; enterè etidyan 

yo; sektè a ak lòt travay sansiblizasyon; ak kapasite pou atire finansman federal, eta, filantwopik, oubyen 

prive pi devan. 

